
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

50. இடன் அறிதல் (இடத்தை அறிந்து காரியத்தைச் செய்வது)

தொடங்கற்க எவ் வினையும்; எள்ளற்க-முற்றும் இடம் கண்டபின் அல்லது ! 491 எதிரியை வளைத்து வெற்றி கொள்ளத் தக்க இடத்தைக் கண்டு அறிவதற்கு முன், எந்தக் காரியத்தையும் தொடங்கக் கூடாது. எதிரியை எளிதாகக் கருதி, இகழவும் கூடாது. முரண் சேர்ந்த மொய்ம்பினவர்க்கும் அரண் சேர்ந்து ஆம் ஆக்கம் பலவும் தரும். 492 பலவிதத்திலும் வலிமை மிகுந்தவருக்கும் பாதுகாப்போடு ஏற்படுகின்ற வெற்றியானது பல நன்மைகளைத் தரும்,

ஆற்றாரும் ஆற்றி அடுப-இடன் அறிந்து - போற்றார்கண் போற்றிச் செயின். 493 வலிமை இல்லாதார் தகுந்த இடத்தைக் கண்டு அறிந்து தம்மைப் பாதுகாத்துக் கொண்டு, பகைவரிடம் சென்று காரியத்தைச் செய்வாரானால் வலிமை உடையவராக வெற்றி அடைவார்.

எண்ணியார் எண்ணம் இழப்பர்-இடன் அறிந்து துன்னியார் துன்னிச் செயின். 494 தக்க இடசத்தை அறிந்து, பாதுகாப்புடன் காரியத்தை உறுதியோடு செய்வாரானால் அப்படிப்பட்டவரை வெற்றி கொள்ள நினைத் திருந்த பகைவர் தம் எண்ணத்தை கை விடுவார்.

நெடும் புனலுள் வெல்லும் முதலை; அடும், புனலின் நீங்கின், அதனைப் பிற. 495 ஆழமான தண்ணில் இருக்கின்ற முதலையானது, மற்ற பிராணிகளைக் கொன்று தின்று விடும். ஆனால், தண்ணிரை விட்டு, முதலை வெளியே வந்தால், மற்ற பிராணிகள் அதைக் கொன்று விடும். (இடமே முக்கியமான காரணம்),

